
Авторларға арналған нұсқаулық

Ғылыми мақала - бұрын жарияланбаған және жаңалығы бар авторлық әзірлемелерді, қорытындыларды, ұсыныстарды қамтитын ғылыми зерттеу, эксперименттік немесе талдамалық қызмет барысында алынған авторлық тұжырымдар мен аралық немесе қорытынды нәтижелерді баяндау.
Авторлар қолжазбаның екі нұсқасын ұсынуы керек: 
- біріншісі - авторлар туралы мәліметтері (толық аты-жөні, жұмыс орны, авторлар туралы мәліметтер) бар мақаланың толық мәтіні;
- екіншісі – екі рет жасырын рецензиялауды жүргізуге арналған мақаланың  анонимді мәтіні;
- сондай-ақ ұсынылған қолжазбаның дербес сипаты, мақаланы плагиатқа тексеруге келісу, әртүрлі дерекқорлар мен ақпараттық жүйелерге, оның ішінде баспагерге жарияланған және айрықша құқықтар берілген жағдайда толық мәтінді нұсқаларға енгізу туралы ілеспе хат (ілеспе хаттың үлгісі журналдың сайтында тіркелген). 
Мақала файлдары нөмірленген болуы, мақала тақырыбының алғашқы 4-5 сөзімен аталуы керек (мысалы: 1. Шекті оқыту әдістемесі туралы — авторлары бар файл; 2. Шекті оқыту әдістемесі туралы – авторсыз файл). 
Мақаланың көлемі 6-16 бет (3000-7000 сөз) (аңдатпа, кілт сөздер, әдебиеттер тізімі, референс, орыс, қазақ, ағылшын тілдеріндегі автор туралы мәліметтер кірмейді). Көрсетілген көлемнен асатын жұмыстар журналдың редакциялық алқасының шешімі бойынша ерекше жағдайларда жариялауға қабылданады. Мақала  редакцияға Open Journal System (OJS) жүйесі  арқылы Word форматында (қаріп - Times New Roman, қаріп өлшемі - 14 пт, жоларалық интервал - бір, ені бойынша тегістеу, жол шегінісі - 12,5 мм, барлық жағынан жиектері - 20 мм) ұсынылады.
IMRAD-қа сәйкес ғылыми мақаланың құрылымы, үлгіні қараңыз:
1. Мұқаба беті (ХҒТАР, ORCID, мақаланың атауы, автор(лар)дың толық аты-жөні)
2.  Жарияланым тіліндегі Аңдатпа (Аннотация, Abstract), орыс, қазақ және ағылшын тілдерінде 150-200 сөз. 
3.  Жарияланым тіліндегі Түйін сөздер (Ключевые слова, Keywords) 5-7 сөз немесе сөз тіркестері
4. Кіріспе (Ключевые слова, Introduction)  200 сөзден кем емес
5. Әдебиетке шолу (Обзор литературы, Literature review) 150 сөзден кем емес
6. Зерттеу әдістері (Методы исследования, Rеsearch methods) 200 сөзден кем емес
7. Нәтижелер және талқылаулар (Результаты и Обсуждение, Results and discussion)
8. Қорытынды (Заключение, Conclusions) 100–300 сөз, дереккөздерге сілтемесіз
9. Алғыс айту, мүдделер қақтығысы (Благодарность, конфликт интересов, Gratitude, Conflict of interest)

Қазақстанның жоғары білім беру жүйесін бағалау және оның сапасын басқару мәселелері

ХҒТАР 
Халықаралық ғылыми-техникалық ақпарат рубрикаторы - сол жақтан бірінші жол,  http://grnti.ru/ сілтемесімен анықталады.
Мақала түрі - сол жақтан екінші жол. 
Белсенді ORCID цифрлық идентификаторы немесе институционалдық профильдерге сілтемелері бар автор(лар)дың тегі мен инициалдары қою шрифтпен ортадан орналастырылады. Автордың (лардың) дербес деректерінде жұлдызшамен (*) негізгі автор (автор корреспондент) белгіленеді.
Ұйымның, қаланың, елдің толық атауы (егер авторлар әр түрлі ұйымдарда жұмыс істесе, автор тегінің және тиісті ұйымның жанына бірдей белгі қойылады, автор(лар)дың электрондық поштасы - жақша ішінде) курсивпен жазылады. 
Мақаланың тақырыбы 12 сөзге дейін қалың қаріппен ортадан жазылады. Тақырып қысқа, сыйымды, зерттеу тақырыбын және оның мазмұнын нақты көрсетуі, ғылыми стильде жазылуы тиіс. Егер зерттеу объектісі көрсетілсе, онда оны қос нүкте немесе жақша арқылы нақтылау керек. 
Жол шегінісімен аңдатпа және түйін сөздер. 
Стильдік файлды журналдың сайтынан жүктеп алуға болады. 

Аңдатпа (Аннотация, Abstract) 
Зерттеу мақаласының қысқаша мазмұны оқырманға мақаланың мәнін тез түсінуге көмектесу үшін пайдаланылады. Аннотация құрылымы мынадай тармақтарды ұстануға тиіс: 
Аңдатпа. Мақаланың мақсаты – ауыл шаруашылығындағы шағын және орта кәсіпкерліктің ағымдағы жай-күйіне талдау жүргізу және оның дамуына байланысты негізгі проблемаларды анықтау.... Әдістер – диалектикалық, дерексіз-логикалық, салыстырмалы....... Нәтижелері-экономика салалары бойынша шағын және орта кәсіпкерлік субъектілерінің динамикасы мен құрылымдық құрамына салыстырмалы талдау жүргізілді, шок жалпы өнімін өндіру көлемінің көрсеткіштері келтірілді, ШОБ субъектілерінің республика бойынша ауыл шаруашылығының ЖІӨ-не қосқан үлесі және жалпы өнім көлемі есептелді.............Қорытындылар - авторлар ШОК-тың Ауыл шаруашылығын дамытудағы маңыздылығын, Қазақстан Республикасының заңнамасына өзгерістер мен толықтырулар енгізуді атап көрсетеді
Аннотация. Цель – провести анализ текущего состояния малого и среднего предпринимательства в сельском хозяйстве и определить основные проблемы, связанные с его развитием…. Методы – диалектический, абстрактно-логический, сравнительный……. Результаты –   проведен сравнительный анализ динамики и структурного состава субъектов малого и среднего предпринимательства по отраслям экономики, приведены показатели объема производства валовой продукции МСП, рассчитан вклад субъектов МСП в ВВП сельского хозяйства по  республике  и  в  общем,  объем  продукции.............Выводы – авторы констатируют значимость МСП в развитии сельского хозяйства, внесение изменений и дополнений в законодательство Республики Казахстан….
Abstract. Objective – to analyze the current state of small and medium entrepreneurship in agriculture and to identify the main problems associated with its development…. Methods – dialectical, abstract-logical, comparative. Results – a comparative analysis of the dynamics and structural composition of small and medium entrepreneurship entities by economic sectors was conducted, indicators of the volume of gross output of SMEs were given, the contribution of SMEs to the GDP of agriculture in the republic and to the total volume of output was calculated. Conclusions – the authors state the importance of SMEs in the development of agriculture, amendments and additions to the legislation of the Republic of Kazakhstan….

Түйін сөздер (Ключевые слова, Keywords) 
- мақаланың негізгі мазмұнын көрсетуі, зерттеудің пәндік саласын анықтауы, мақала мәтінінде (бір-бірінен үтірмен бөлінген) орын алуы тиіс.

Кіріспе (Введение, Introduction)  
келесі элементтерден тұрады:
- тақырыпты таңдау негіздемесі – алдыңғы зерттеушілер тәжірибесін сипаттау негізінде проблемалық жағдайдың болуы (қандай да бір зерттеулердің болмауы, жаңа объектінің пайда болуы және т.б.) туралы баяндалады;
- тақырыптың немесе мәселенің өзектілігі берілген объектіні зерттеуге деген жалпы қызығушылықпен, бірақ бар сұрақтарға жан-жақты жауаптардың болмауымен анықталады; ол тақырыптың теориялық немесе практикалық маңыздылығымен дәлелденеді;
- жұмыстың объектісін, пәнін, мақсаттарын, міндеттерін, әдістерін, тәсілдерін, гипотезасын және маңыздылығын анықтау;
- зерттеудің мақсаты тезистің дәлелденуімен, яғни зерттеу нысанасының автор таңдаған аспект бойынша ұсынылуымен байланысты.

Әдебиетке шолу (Обзор литературы, Literature review) 
– Зерттеліп отырған тақырып бойынша шетелдік авторлардың іргелі және жаңа еңбектері қамтылуы тиіс, бұл еңбектердің ғылыми үлесі тұрғысынан талдануы, сондай-ақ зерттеулердегі олқылықтар көрсетілуі қажет.
Экономикалық теорияда инновациялық экожүйе ұғымдық аппаратына жеткілікті назар аударылмаған. Цифрландырудың жалпы мәселелері (Kurmanova G., Kantarbayeva S., Alpyssova V.) еңбектерінде қарастырылады [1-2]. Аграрлық өндірісті цифрландыру мәселелері аграрлық саланы дамыту үшін басым және болашағы зор бағыттар болып табылады (Каменова М.Ж.) [3].
Жұмысқа қатысы жоқ көптеген сілтемелердің немесе автордың өз жетістіктері туралы орынсыз пайымдаулардың, автордың алдыңғы жұмыстарына сілтемелердің болуына – ЖОЛ БЕРІЛМЕЙДІ.

Зерттеу әдістері (Методы исследования, Rеsearch methods)
Әдістеме материалдар мен жұмыс барысын сипаттаудан, сондай-ақ қолданылған әдістердің толық сипаттамасынан тұруы керек. Сипаттама немесе зерттеу материалының сипатталуы  оның сапалық және сандық мәнде көрсетілуін қамтиды. Материалдың сипаттамасы зерттеудің қорытындылары мен әдістерінің сенімділігін анықтайтын факторлардың бірі болып табылады. Бұл бөлім мәселенің қалай зерттелгенін сипаттайды: егжей-тегжейлі, бұрын жарияланған процедураларды қайталамай; жабдықтарды (бағдарламалық қамтамасыз етуді) сәйкестендіру және материалдар мен әдістерді пайдалану кезінде міндетті түрде жаңашылдықты енгізе отырып, материалдардың сипаттамасы пайдаланылады. 
Ғылыми әдіснама мыналарды қамтуы тиіс:
- зерттеу сұрағы немесе сұрақтары;
- ұсынылатын гипотеза (тезис);
- зерттеу кезеңдері;
- зерттеу әдістері.

Нәтижелер және талқылаулар (Результаты и Обсуждение, Results and discussion)
– мақаланың ең маңызды бөлімдерінің бірі. Бұл бөлімде зерттеу нәтижелерінің талдауы мен талқылауы келтіріледі. Зерттеу барысында алынған нәтижелерге қорытынды жасалып, негізгі мазмұны ашылады. Бұл бөлімде жұмыс нәтижелеріне талдау жүргізу және тиісті нәтижелерді алдыңғы зерттеулермен, талдаулармен және қорытындылармен салыстыра отырып талқылау қажет. Автор деректерді өңдеу құралы ретінде жасанды интеллектіні (AI) пайдалана алады, мұндай технологияны қолданған жағдайда, оны міндетті түрде көрсету ұсынылады және бұл туралы 5-тармаққа сәйкес сілтеме берілуі тиіс (https://adilet.zan.kz/rus/docs/V1100006951#z21).
Кестелер жұмыс мәтініне тікелей енгізіледі, нөмірленуі және мәтінде оларға сілтеме (Кесте 1) жасалуы қажет. Кестелер Microsoft Word бағдарламасында Arial қарпімен, 10 кегльмен дайындалады. Кестелерді нөмірлеу жалғаспалы, атауы азат жолсыз сол жақ жиегі бойынша жазылады. Кесте атауынан кейін нүкте қойылмайды. Әр кестеден кейін міндетті түрде абзацтан «Ескертпе» сөзі жазылып, дереккөздерге сілтеме беріледі. Альбомдық бағдарлы кестелер қабылданбайды.

Үлгі: Кесте 1 – Кесте атауы

Кесте 1  –  Келген елдер бөлінісінде шетел студенттерінің саны
	Келген елі
	2017
	2018
	2019
	2020
	2021

	Өзбекстан
	3 683
	9 500
	25 964
	15 642
	14 404

	Үндістан
	3 500
	3717
	4450
	4220
	5 987

	Түрікменстан
	1 320
	2 615
	3 176
	2 795
	2 795

	Ресей Федерациясы
	1 075
	1 273
	1 247
	1 298
	1 263

	Моңғолия
	439
	565
	888
	1128
	1010

	Қытай
	1290
	1240
	807
	871
	811

	Қырғызстан
	1 026
	1 026
	1 026
	1 067
	659

	Иордания
	60
	62
	228
	515
	546

	Басқа елдер
	1 505
	1 671
	1 683
	1 533
	1 462


Ескертпе: [14] дереккөз негізінде құрастырылған

Суреттер Microsoft Word бағдарламасында, Arial қарпінде, 10 кегльмен ұсынылуы тиіс. Суреттерді нөмірлеу жалғаспалы. Мәтіндегі барлық графикалық материалдарға сілтеме жасалады (Сурет 1). Графикалық материал мәтінде бірінші рет айтылғаннан кейін Word-та топтастырылған түрде орналастырылады. Суреттің астында абзацтан деректер көздерін және басқа қажетті ақпаратты немесе түсініктемелерді көрсететін «Ескертпе» орналастырылады. Сурет атауынан кейін нүкте қойылмайды.  
Үлгі: Сурет 1 – Сурет тақырыбы

С У Р Е Т

Формулалар Mathtype формула редакторында (Microsoft Equation) немесе Microsoft Word бағдарламасында формула редакторы арқылы теріледі (кірістіру = таңба) және мақала бойы бір стильде орындалуы керек. Формулалар оң жақ шетінен нөмірленуі керек. Формулалар санын азайтқан жөн.

Үлгі: формула........................ (1)

Ф О Р М У Л А

 Кестелерді, суреттерді, формулаларды сканерлеуге  ЖОЛ БЕРІЛМЕЙДІ.
Кестелер мен суреттердің саны жиынтығында 5-тен аспауы тиіс.  

Қорытынды (Заключение, Conclusions)
 – осы кезеңдегі жұмысты жалпылау және қорытындылау, автор(лар) ұсынған тұжырымның ақиқат екендігін растау, алынған нәтижелерді ескере отырып, ғылыми білімнің өзгеруі туралы қорытынды. Бөлімде алынған нәтижелер және олардың жаңашылдығы тұжырымдалады. Ұсыныстар мен ұсынымдар зерттеудің мақсаттары мен міндеттеріне қол жеткізгенін растауы тиіс. Алынған нәтижелерді практикада пайдалану мүмкіндігін көрсету және одан әрі ғылыми зерттеулер жүргізу үшін бағыттар ұсыну қажет.
Үлгі: Қорытынды
Зерттеу көрсеткендей, республикада келесі іс-шаралар тізбесін қабылдау қажет.....................................
2… 3… 4… 5…   мақала мәтіні

Алғыс айту, мүдделер қақтығысы (Благодарность, конфликт интересов, Gratitude, Conflict of interest)

Авторлардың  үлесі 
- мақаладағы жұмысқа әрбір автордың қосқан үлесін, яғни онсыз жұмыстың бір бөлігі немесе тұтастай жұмыс аяқталуы мүмкін емес зияткерлік үлесін көрсету қажет. Үлес критерийлері: жұмыс тұжырымдамасына  немесе дизайнына елеулі үлес қосу; жұмыс нәтижелерін жинау, талдау немесе түсіндіру; мәтінді жазу және/немесе оның мазмұнын сыни тұрғыдан қайта қарау; жарияланым үшін мақаланың соңғы нұсқасын бекіту; жұмыстың барлық аспектілері үшін жауапты болуға келісу, деректердің негізділігіне немесе мақаланың барлық бөліктерінің тұтастығына байланысты мәселелерді дұрыс зерттеу және шешу. Авторлардың әрқайсысының қосқан үлесінің бірегейлігін ерекше атап өтіп, оның мақала бойынша жұмыс істеуге қатысуын егжей-тегжейлі баяндаған жөн. Түпнұсқа мақалаларда экспериментті орындауға қосқан үлесі бар бірлескен авторлар үшін жүргізілген эксперименттік жұмыстың жекелеген кезеңдерінің атауын көрсету қажет
Мақаланы дайындауда басқаша рөл атқарған адамдар мақаланың «Алғыс / Acknowledgements» бөлімінде көрсетілуі мүмкін.

Қаржыландыру туралы ақпарат (болған жағдайда), Информация о финансировании (при наличии), Information on funding (if any)
Қаржыландыру көздерін және басқа да жарналарды, алғыстарды, мүдделер қақтығысын көрсету.
Әдебиеттер тізімі (Список литературы, References) зерттеу барысында iс жүзiнде пайдаланылған деректерді (сілтеме ретімен немесе ағылшын әліпбиі ретімен нөмірленген) қамтуы тиіс. .Жарияланбаған жұмыстарға сілтеме жасауға жол берілмейді.
Тізім 15-30 дереккөзден тұруы тиіс, оның ½ бөлігі халықаралық деректер базасынан, оның ішінде Scopus және Web of Science ДБ - дан және/соңғы 5-6 жыл ішінде ағылшын тілінде жарияланбаған жұмыстарға ашық қолжетімділік басылымдарын құрауы тиіс, ҚР  ҒЖБМ ҒЖБССҚЕК ұсынған журналдарға кемінде 2 сілтеме болуы тиіс. Өзін-өзі дәйектеу – 20%-дан артық емес. Библиографиялық деректердің дәлдігіне авторлар жауапты болады.
Мақала мәтінінде пайдаланылған әдебиет көздеріне сілтемелер талап етіледі (төменде қараңыз). Сілтемелер мәтінде келтірілген жұмыстардың айтылуына қарай нөмірлеуді белгілей отырып, абзацтан бастап нүктесіз тік жақшада жасалады. Әдебиет көзінің соңында DOI (ДОИ) (болған жағдайда) көрсетіледі.
Әдебиеттер тізімінде кириллицада ұсынылған жұмыстар болған жағдайда әдебиеттер тізімін екі нұсқада ұсыну қажет: біріншісі - түпнұсқада, екіншісі - романизацияланған алфавитпен (транслитерация - ұсынылатын тегін сайт https://www.translit.ru).
Әдебиеттің романизацияланған тізімі мынадай түрде көрінуі тиіс: автор (лар) (ағылшын тілі) → (дөңгелек жақшада жылы) → транслитерацияланған нұсқадағы мақаланың атауы [мақаланың атауын төрт бұрышты жақшада ағылшын тіліне аудару], орыс тіліндегі дереккөздің атауы (транслитерация және ағылшын атауы), ағылшын тілінде шығыс деректері.
Ескерту:
Орыс тілінен латын тіліне аудару/ Онлайн конвертор https://www.translit.ru   
Қазақ тілінен латын тіліне аудару/ Онлайн конвертор https://www.qazlat.kz
Әдебиеттер тізімін транслитерациялау кезінде APA Style академиялық жұмыстарын ресімдеу тәсілі қолданылады. Пайдаланылған әдебиетті ресімдеу стандартына сілтеме: References https:// apastyle.apa.org/style-grammar-guidelines/references/examples/journal-article-references.

